
Azərbaycan Respublikası 
Nazirlər Kabinetinin Qərarı

Da m  ar ra  la n n a re-
a ya   a re a ya n n l  

Qay a n n  e lm  a n a
“Arbitra  haqqında” Azərbaycan Res-

publikasının 2023-cü il 26 dekabr tarixli 
1077-V Q nömrəli Qanununun tətbiqi 
və bununla əlaqədar bəzi məsələlərin 
tənzimlənməsi haqqında” Azərbaycan 
Respublikası Prezidentinin 2024-cü il 
25 yanvar tarixli 2455 nömrəli Fərmanı-

nın 2.3-cü bəndinin icrasını təmin etmək 
məqsədilə Azərbaycan Respublikasının 
Nazirlər Kabineti  

“Daimi arbitra  təşkilatının akkreditasi-
yası və akkreditasiyasının ləğvi Qaydası” 
təsdiq edilsin (əlavə olunur).

y l   e lm  a n a
“Dövlət qulluğu haqqında” Azərbay-

can Respublikasının Qanununda və 
Azərbaycan Respublikasının 2009-cu il 
4 dekabr tarixli 930- Q nömrəli Qanunu 
ilə təsdiq edilmiş “Miqrasiya orqanlarında 
qulluq keçmə haqqında Əsasnamə”də 
dəyişiklik edilməsi barədə” Azərbaycan 
Respublikasının 2023-cü il 21 noyabr 
tarixli 1022-V QD nömrəli Qanununun 
tətbiqi və Azərbaycan Respublikası Pre-
zidentinin bəzi fərmanlarında dəyişiklik 
edilməsi haqqında” Azərbaycan Respub-
likası Prezidentinin 2023-cü il 25 dekabr 
tarixli 2422 nömrəli Fərmanının 2.2-ci 
bəndinin icrasını təmin etmək məqsədilə 
Azərbaycan Respublikasının Nazirlər Ka-
bineti  

 Azərbaycan Respublikası Nazirlər 

Kabinetinin 2012-ci il 16 noyabr tarixli 
260 nömrəli Qərarı (Azərbaycan Respub-
likasının Qanunvericilik Toplusu, 2012,  
11, maddə 1199 (Cild ) ilə təsdiq edilmiş 
“Miqrasiya orqanları işçilərinin fasiləsiz 
qulluq illərinin və bununla əlaqədar onla-
ra verilən əlavələrin hesablanması Qay-
dası”nda aşağıdakı dəyişikliklər edilsin:

1.1. 2.1.2-ci yarımbəndə “sta orluq” 
sözündən sonra “(olduğu halda)” sözləri 
əlavə edilsin

1.2. 2.2.1-ci yarımbənd ləğv edilsin
1.3. 2.2.2-ci yarımbənddə “digər 

hüquq mühafizə və fövqəladə hallar 
orqanlarının sıravi və rəis heyəti vəzifələ-
rində” sözləri “digər dövlət orqanlarında 
dövlət qulluğunun xüsusi növündə” söz-
ləri ilə əvəz edilsin.

 Azərbaycan Respublikası Nazirlər 
Kabinetinin 2017-ci il 14 noyabr tarixli 
492 nömrəli Qərarı (Azərbaycan Respub-
likasının Qanunvericilik Toplusu, 2017,  
11, maddə 2156 (Cild ) ilə təsdiq edilmiş 
“Miqrasiya orqanları işçilərinin attestasi-
yası Qaydası”nın 1.4-cü, 4.11-ci və 4.12-
ci bəndləri ləğv edilsin.

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, “Ödəniş xidmət-
ləri və ödəniş sistemləri haqqında” Azər-
baycan Respublikasının 2023-cü il 14 iyul 
tarixli 987-V Q nömrəli Qanununun icrası 
ilə əlaqədar Azərbaycan Respublikası-
nın bəzi qanunlarında dəyişiklik edilmə-
si barədə” Azərbaycan Respublikasının 
2023-cü il 5 dekabr tarixli 1048-V QD 
nömrəli Qanununun icrasını təmin etmək 
məqsədilə Azərbaycan Respublikasının 
Nazirlər Kabineti   

 Azərbaycan Respublikası Nazirlər 
Kabinetinin 2001-ci il 23 fevral tarixli 48 
nömrəli Qərarı (Azərbaycan Respublika-
sının Qanunvericilik Toplusu, 2001,  2, 
maddə 126 (Cild )  2024,  1, maddə 
122) ilə təsdiq edilmiş “Artıq ödənilmiş 
vergilərin, məcburi dövlət sosial sığorta, 
işsizlikdən sığorta və icbari tibbi sığorta 
haqlarının, faizlərin və maliyyə sanksiya-
larının qaytarılması Qaydaları”nda aşağı-

dakı dəyişikliklər edilsin:
1.1. 1.1-ci bənddə, 1.2.3–1.2.6-cı ya-

rımbəndlərdə, 2.1–2.2-1-ci, 2.7-ci, 3.4-cü, 
4.1-ci bəndlərdə, 4.1.3-1-ci yarımbənddə, 
4.2-ci, 4.3-cü, 4.3-1-ci bəndlərdə “bank” 
sözü “ödəniş” sözü ilə əvəz edilsin

1.2. Qaydalara 1, 2 və 3 nömrəli 
əlavələrdə “Bank” sözü “Ödəniş hesabı-
nın” sözləri ilə əvəz edilsin və “bank” sö-
zündən sonra “və ya digər ödəniş” sözləri 
əlavə edilsin

1.3. Qaydalara 1, 2, 3, 4 və 5 nömrə-
li əlavələrə “bankın” sözündən sonra “və 
digər ödəniş xidməti təchizatçısının” söz-
ləri əlavə edilsin.

 Azərbaycan Respublikası Nazirlər 
Kabinetinin 2020-ci il 10 yanvar tarixli 4 
nömrəli Qərarı (Azərbaycan Respublika-
sının Qanunvericilik Toplusu, 2020,  1, 
maddə 62 (Cild )  Azərbaycan Respub-
likası Nazirlər Kabinetinin 2024-cü il 22 
aprel tarixli 221 nömrəli Qərarı) ilə təsdiq 
edilmiş “Dövlət büdcəsinin gəlirlərinin, o 
cümlədən dövlət büdcəsinin qeyri-neft 
gəlirlərinin və dövlət büdcəsinin neft gə-
lirlərinin proqnozlaşdırılması Qaydası”nın 
4.5.5-ci yarımbəndinə, 4.10.7-ci yarım-
bəndinin 5-ci abzasına (hər iki halda) 
“bank” sözündən sonra “və digər ödəniş” 
sözləri əlavə edilsin. 

Heydər Əliyev Fondunun  
20 illiyinə musiqi töhfəsi

Heydər Əliyev Mərkəzində “20 ilin sədası” adlı konsert proqramı təqdim 
olunub. Konsert fondun yaradılmasının 20 illiyinə həsr edilib.

Konserti Azərbaycan Respublikası 
Prezidentinin köməkçisi, Heydər Əliyev 
Fondunun icraçı direktoru Anar Ələk-
bərov, mədəniyyət naziri Adil Kərimli, Milli 
Məclisin deputatları və digər qonaqlar iz-
ləyiblər.

Konsert proqramı Heydər Əliyev Fon-
dunun fəaliyyətinə, mədəniyyət sahəsin-
də gördüyü işlərə dair videoçarxın nüma-
yişi ilə başlayıb.

Videoçarxda diqqətə çatdırılıb ki, 
 Heydər Əliyev Fondu 2004-cü ildə Ulu 
öndərin siyasətini əks etdirmək, yaratdığı 
milli dövlətçilik ideyalarını yeni nəsillərə 
aşılamaq niyyətindən irəli gələrək yaradı-
lıb. Mehriban xanım Əliyevanın rəhbərlik 
etdiyi fond 20 il ərzində saysız-hesabsız 
uğurlara nail olub, mədəniyyət, təhsil, sə-
hiyyə və digər sahələrdə ciddi islahatla-
rın aparılmasına töhfəsini verib. Heydər 
 Əliyev Fondu, həmçinin ölkəmizin dün-
yada təbliği və zəngin dəyərlərimizin tanı-
dılması istiqamətində yorulmaz fəaliyyət 
göstərib.

Fondun yubiley konserti həm iştirak-
çıları, həm də repertuarı ilə rəmzi məna 
daşıyıb. Belə ki, bu il yaranmasının 20 ili 
tamam olan Heydər Əliyev Fondu fəaliy-
yəti dövründə hər zaman gənc istedad-
lara, mədəniyyət və incəsənət sahəsinin 
inkişafına dəstək göstərib, mədəniyyə-
timizin geniş təbliğinə yönələn layihələr 
həyata keçirib.

Heydər Əliyev Fondu istər gənclərimi-
zin təhsil almasına, istərsə də beynəlxalq 
müsabiqə və festivallarda iştirakına 
dəstək olub. Fondun ayrı-ayrı sahələrdə-
ki layihələri, o cümlədən muğam müsa-
biqələri, milli, klassik və caz musiqisi ilə 
bağlı layihələri, müxtəlif musiqi festivalları 
yeni istedadların üzə çıxarılmasına, onla-
rın inkişafına təkan verib.

Konsert proqramında məhz bu in-
cəsənət xadimləri, – yaradıcılıqlarında 
Heydər Əliyev Fondunun iz qoyduğu, dö-
nüş və sıçrayış yaratdığı, dəstək göstər-
diyi mədəniyyət və incəsənət xadimləri, - 
Azər Zadə (tenor), Azər Zeynalov (tenor), 
Ceyla Seyidova (violin), Elçin Əzizov 

(bariton), Emil Əfrasiyab (piano), Elvin 
Hoca Qəniyev (violin), Fərhad Bədəlbəyli 
(piano), İsfar Sarabski (piano), Mirələm 
Mirələmov (xanəndə), Murad Adıgözəlza-
də (piano), Samir Cəfərov (tenor), Təyyar 
Bayramov (xanəndə) və digərləri çıxış 
ediblər.

Hər bir ifaçının çıxışından əvvəl on-
ların Azərbaycan mədəniyyətinin hamisi 
olan Heydər Əliyev Fonduna təbriklərini 
əks etdirən qısa videomaterial təqdim 
olunub.

Konsertdə ifaçıları Ü.Hacıbəyli adı-
na Azərbaycan Dövlət Simfonik Orkestri 
(diri orlar- Xalq artisti Yalçın Adıgözəlov, 
Əməkdar artist Fuad İbrahimov, Mustafa 
Mehmandarov) müşayiət edib.

Azərbaycan Dövlət Xor Kapellasının 
(bədii rəhbər respublikanın Xalq artisti 
Gülbacı İmanova) və Azərbaycan Dövlət 
Uşaq Filarmoniyasının Xor kollektivinin 
(bədii rəhbər Dilarə Əliyeva) iştirakı da 
konsertə xüsusi rəng qatıb.

Gecədə Azərbaycan və dünya bəstə-
karlarının əsərləri ilə yanaşı, xalq mah-
nılarımız, təsnif və muğamlarımız, eləcə 
də bir sıra filmlərimizə yazılmış bənzərsiz 
musiqi əsərləri səsləndirilib.

Böyük peşəkarlıqla hazırlanmış kon-
sert proqramı bir daha göstərdi ki, Birinci 
vitse-prezident Mehriban xanım Əliye-
vanın rəhbərliyi ilə 20 illik fəaliyyətində 
ulu öndər Heydər Əliyevin ideyalarına 
əsaslanan, elm və təhsil, səhiyyə, sosial 
və digər sahələrdəki önəmli layihələri ilə 
mühüm nailiyyətlərə imza atan, ən əsası 
isə insanların sevgi və inamını qazanan 
Heydər Əliyev Fondunun gördüyü işlərdə 
milli-mədəni, mənəvi dəyərlərimizin qo-
runub saxlanılması, onların təbliği xüsu-
si önəm kəsb edir. Heydər Əliyev Fondu 
ötən illərdə mədəniyyət sahəsinin inkişa-
fına öz töhfələrini verib və fondun 20 illi-
yi ərəfəsində keçirilən konsert də həmin 
uğurların kiçik bir hissəsinin nümayişi sa-
yıla bilər.

Fəaliyyətində hər zaman Qaraba-
ğa xüsusi həssaslıqla yanaşan fondun 
möhtəşəm yubiley konsertinə “Qarabağ” 
şikəstəsinin səslənməsi ilə yekun vuru-
lub.

Türk dünyasının ortaq əlifbası da olacaq

Mayın 6-da Türk Dünyası 
Ortaq Əlifba Komissiyasının 
ikinci iclası keçirilib.

Türk Akademiyası və Ata-
türk adına Mədəniyyət, Dil və 
Tarix üzrə Ali Şurasının Türk 
Dil Qurumu, həmçinin Azər-
baycan Milli Elmlər Akade-
miyası Nəsimi adına Dilçilik 
İnstitutunun birgə təşkilatçılığı 
ilə keçirilən iclasda ortaq əlif-
banın inkişafı istiqamətində 
atılacaq yeni addımlar müza-
kirə olunub.

Azərbaycanda latın qra-
fikasına keçidin ulu öndər 
 Heydər Əliyevin adı ilə bağlı 
olduğunu diqqətə çatdıran 
Milli Məclisin deputatı Nizami 
Cəfərov 2001-ci ildə Ümum-
milli lider tərəfindən imzalan-
mış “Azərbaycan əlifbası və 
Azərbaycan dili gününün təsis 
edilməsi haqqında” Fərmanla 
ölkədə iki əlifbadan istifadəyə 
birdəfəlik son qoyulduğunu və 
latın qrafikasına keçidin təmin 
olunduğunu bildirib. Akade-
mik çıxışının sonunda ortaq 
türk əlifbasının yaradılması 
istiqamətində aparılan işlərin 
zamanın tələbi olduğunu vur-
ğulayıb.

AMEA-nın prezidenti İsa 
Həbibbəyli türk xalqlarının la-

tın qrafikası əsasında ortaq 
əlifbaya keçidi məsələsinin 
təqribən 100 il əvvəl Bakıda 
keçirilmiş Birinci Türkolo i Qu-
rultayda müzakirə edildiyini 
xatırladıb. Bildirib ki, qurultay-
da ərəb əlifbasının sadələşdi-
rilib qəbul edilməsi və vahid 
qrafit təsvirləri olan latın əlif-
basına keçid məsələsi tədbirin 
əsas müzakirə mövzusu idi. 

Türk dünyasında əlifba is-
lahatlarının Azərbaycan xalqı-
nın mütəfəkkiri Mirzə Fətəli 
Axundzadə tərəfindən başla-

dıldığını söyləyən AMEA-nın 
prezidenti 1879-cu ildə latın 
qrafikası əsasında əlifba ha-
zırlandığını diqqətə çatdırıb. 
O, 1924-cü ildə yaradılan 
Əlifba Komissiyasının bu is-
tiqamətdə müəyyən işlər gör-
düyünü qeyd edib.

Akademik İsa Həbibbəy-
li indiki mürəkkəb geosiyasi 
şəraitdə ortaq əlifbanın ya-
radılmasının Türk dövlətləri 
arasında inteqrasiyanın, birlik, 
həmrəylik və əməkdaşlığın 
daha da genişlənməsi baxı-
mından vacibliyini vurğulayıb. 

Beynəlxalq Türk Akademi-
yasının prezidenti akademik 
Şahin Mustafayev bildirib ki, 
Türk dünyası üçün son dərə-
cə zəruri olan ortaq əlifbanın 
yaradılması məsələsi bütün 
ziyalıların qarşısında mühüm 
vəzifə kimi durmaqdadır. O, 
Prezident  İlham Əliyevin “Bi-
zim ailəmiz Türk dünyasıdır” 
fikrinin Türk dünyasında se-
vinclə qarşılandığını vurğula-
yıb.

Qədim dövrlərdən əcdad-
larımızın yüksək yazı mə-

dəniyyətinə malik olduğunu 
deyən Türk Dil Qurumunun 
rəhbəri professor O.Mert türk 
dilində danışan ölkələrlə el-
mi-mədəni əlaqələrin geniş-
ləndirilməsi baxımından ortaq 
əlifbanın yaradılmasının va-
cibliyini vurğulayıb. Türkiyəli 
professor bildirib ki, ortaq əlif-
ba mədəniyyətimizin, dilimizin 
bir-birinə daha da yaxınlaş-
masını təmin edəcək. 

İclasda çıxış edən TDT 
Ağsaqqallar Şurasının üzvü 
Həsən Həsənov türk dövlət-
lərinin mövcud əlaqələrini, 

münasibətlərini intibah kimi 
qiymətləndirib. Qeyd edib ki, 
vaxtilə Azərbaycanda latın 
qrafikasına keçilməsinə ulu 
öndər Heydər Əliyevin uzaq-
görən siyasəti nəticəsində 
nail olunub: “Hazırda türk 
dövlətlərinin ortaq əlifbasının 
yaradılması üzərində iş gedir 
və Prezident İlham Əliyev bu 
istiqamətdə görülən işlərə bö-
yük dəstək verir”.

Daha sonra tədbir plenar 
iclaslarla davam edib.

Hərbi vəzifəlilərin  
təlim toplanışı

Müdafiə Nazirliyinin 2024-cü il üçün hazırlıq planına əsasən, Səfərbərlik və 
Hərbi Xidmətə Çağırış üzrə Dövlət Xidməti ilə birgə tədbirlər çərçivəsində hər-
bi hissələrdə bir qrup hərbi vəzifəlilərlə keçirilən təlim toplanışı davam edir.
Nazirliyin mətbuat xidmətindən ve-

rilən məlumata görə, toplanış məntəqə-
sinin qərargahında müvafiq qeydiyyatdan 
və həkim müayinəsindən keçən hərbi və-
zifəlilər hərbi geyim, həmçinin digər təmi-
nat növləri ilə təmin olunurlar.

Hərbi vəzifəlilərlə maarifləndirici söh-
bətlər aparılır, onlara təhlükəsizlik qayda-
ları çatdırılır, eləcə də sıra hazırlığı üzrə 

məşğələlər keçirilir.
Təlim toplanışı çərçivəsində plana 

uyğun olaraq, hərbi vəzifəlilərin döyüş 
hazırlığı səviyyəsinin, bilik və bacarıqla-
rının artırılması, təlim sahəsində praktiki 
vərdişlərinin təkmilləşdirilməsi məqsədilə 
müxtəlif tapşırıqlar icra ediləcək.

